Հ Ի Մ Ն Ա Վ Ո Ր Ո Ւ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).
 «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագիծը բխում է` «Երևանի շախմատի ֆեդերացիա» հասարակական կազմակերպությանը Շախմատային միջազգային վարկանիշային մրցաշարերի աջակցության ծրագրի շրջանակներում 2022 թ․ ք․ Երևանում նախատեսվող՝ թվով երեք միջազգային մրցաշարերի կազմակերպման և անցկացման նպատակով գումար տրամադրելու անհրաժեշտությունից:

 Ընթացիկ իրավիճակը և խնդիրները.
«Երևանի շախմատի ֆեդերացիա» հասարակական կազմակերպությունը Շախմատային միջազգային վարկանիշային մրցաշարերի աջակցության ծրագրի շրջանակներում 2022 թ․ք․ Երևանում նախատեսում է թվով երեք միջազգային մրցաշարերի կազմակերպում և անցկացում՝ 
· «Երևան օփեն 2022» միջազգային մրցաշար,
· «Ապագա տաղանդներ 2022» (Արսեն Եղիազարյանի անվան «Պատանի շախմատիստների միջազգային մրցաշարի կազմակերպում և անցկացում» հուշամրցաշար) պատանիների շախմատիստների միջազգային մրցաշար
· «Պատանիների շախմատիստների և շախմատային մարզիչների համար միջազգային մրցաշար»։
 «Երևանի շախմատի ֆեդերացիա» ՀԿ-ն ունի նման մրցաշարերի կազմակերպման և անցկացման տարիների հաջողված փորձ։ Սակայն, նման մասշտաբային միջոցառումների անցկացման հաջողությունը կախված է նաև ֆինանսավորման չափերից, մասնավորապես մրցանակային ֆոնդերից։
«Երևան օփեն 2022» միջազգային մրցաշարին կմասնակցեն շուրջ 14 երկրից ավելի քան 310 մասնակից, մրցաշարի մրցանակային ֆոնդը կկազմի 14,000․0 հազար դրամ։ Մրցաշարը նախատեսվում է անցկացնել 2022 թ․ հոկտեմբեր ամսին, ք․ Երևանում (մրցաշարի կանոնադրությունը կցվում է)։
«Ապագա տաղանդներ 2022» պատանիների շախմատիստների միջազգային մրցաշարին մասնակցելու է 10 շախմատիստ, որից 6-ը Հայաստանից և 4-ը արտերկրից։ Մրցանակային ֆոնդը կկազմի 2,550․0 հազար դրամ, այն կանցկացվի 2022 թ․ հունիս-հուլիս ամիսներին՝ ք․ Երևանում (կանոնադրությունը, ծախսերի նախահաշիվը և հիմնավորող փաստաթղթերը կցվում են)։ Մրցաշարի ընդանուր ծախսը կազմելու է 4,539․5 հազար դրամ։
 «Պատանիների շախմատիստների և շախմատային մարզիչների համար միջազգային մրցաշար»-ին մասնակցելու են 5 պատանի շախմատիստ՝ 2006 թ․ հետո ծնված, ինչպես նաև 5 լավագույն շախմատային մարզիչներ՝ երկու շրջանով։ Մրցանակային ֆոնդը կկազմի 3,350․0 հազար դրամ։ Մրցաշարը նախատեսվում է անցկացնել 2022 թ․ դեկտեմբեր ամսին՝ ք․ Երևանում (կանոնադրությունը, ծախսերի նախահաշիվը և հիմնավորող փաստաթղթերը կցվում են)։ Մրցաշարի ընդանուր ծախսը կկազմի 3,775․5 հազար դրամ։
Շախմատային միջազգային վարկանիշային մրցաշարերի աջակցության ծրագիրը իրականացվելու է ՀՀ պետական բյուջեի աջակցությամբ և «Երևանի շախմատի ֆեդերացիա» ՀԿ-ի միջոցներով։

Կարգավորման նպատակը և բնույթը.
«Երևանի շախմատի ֆեդերացիա» հասարակական կազմակերպությանը Շախմատային միջազգային վարկանիշային մրցաշարերի աջակցության ծրագրի շրջանակներում 2022 թ․ ք․ Երևանում նախատեսվող թվով երեք միջազգային մրցաշարերի կազմակերպման և անցկացման համար նախատեսվում է ցուցաբերել պետական աջակցություն՝ 22,315.0 հազար դրամ, որից 4539,5 հազար դրամ՝ առաջին կիսամյակում և 17775.5 հազար դրամ՝ 4-րդ եռամսյակում։
Անհրաժեշտ 22,315.0 հազար դրամը կտրամադրվի ՀՀ կրթության, գիտության, մշակույթի և սպորտի նախարարության 2022 թվականի ընդհանուր հատկացումների շրջանակներում՝ ՀՀ պահուստային ֆոնդի միջոցով վերաբաշխում կատարելու արդյունքում:
Նվազեցվող միջոցառումն է՝ 
«1041. Մեծ նվաճումների սպորտ» ծրագրի «11022. Ֆրանկոֆոնիայի մարզամշակութային խաղերին Հայաստանի մարզական պատվիրակության մասնակցության ապահովում» միջոցառումից՝ 22,315.0 հազար դրամ: Ֆրանկոֆոնիայի Մշտական խորհրդի որոշմամբ, 9-րդ Ֆրանկաֆոնյան խաղերը հետաձգվել են և կանցկացվեն 2023 թվականին։
Արդյունքում ձևավորվելու է «1041. Մեծ նվաճումների սպորտ» ծրագրի նոր՝ «11035. 2022 թ․ Երևանում կայանալիք շախմատային միջազգային վարկանիշային մրցաշարերի անցկացում» միջոցառումը, որի իրականացման համար նախատեսված 22,315.0 հազար դրամ գումարը կտրամադրվի «Երևանի շախմատի ֆեդերացիա» հասարակական կազմակերպությանը:
Միաժամանակ, 2022 թվականի պետական բյուջեի վերոնշյալ միջոցառումներից առաջարկվող նվազեցումների արդյունքում տարվա ընթացքում ֆինանսական միջոցների վերականգնման անհրաժեշտություն չի առաջանա:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում էական փոփոխություններ չի առաջացնի:

Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից:

 Իրավական ակտի կիրարկման դեպքում ակնկալվող արդյունքը.
Շախմատային միջազգային վարկանիշային մրցաշարերի աջակցության ծրագրի իրականացման արդյունքում կստեղծի լայն հնարավորություններ երիտասարդ և խոստումնալից հայ շախմատիստների փորձի ձեռքբերման ու մասնագիտական աճի համար։ Զուգահեռաբար նպատակադրվում է ապահովել Հայաստանի և մասնավորապես Երևանի շախմատային բրենդի շարունակականությունը։

 «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.

Այլ տեղեկություններ.

